
1 Қолдану саласы
1.1 «Қазақтелеком» АҚ-ның әуе байланыс желілеріндегі (бұдан әрі - ӘБЖ) қауіпсіздік және еңбекті қорғаудың осы Қағидалары (бұдан әрі – Қағидалар) ӘБЖ-леріндегі жұмыстар кезінде орындалуы/сақталуы қажет қауіпсіздік және еңбекті қорғау жөніндегі талаптар қамтылған.
1.2 Осы Қағидалардың талаптарын орындау ӘБЖ желілік үймереттеріне қызмет көрсететін «Қазақтелеком» АҚ филиалдары мен құрылымдық бөлімшелері үшін міндетті.

1.3 Қағидалардың орындалуы үшін жауапкершілік «Қазақтелеком» АҚ филиалдары мен олардың құрылымдық бөлімшелерінің басшылығына жүктеледі. 

2 Нормативтік сілтемелер 

Осы Қағидаларды әзірлеу кезінде мынадай сілтемелік нормативтік құжаттар қолданылды:

Қазақстан Республикасының Еңбек кодексі.
ҚР уәкілетті мемлекеттік органы бекіткен жұмыскерлерді қауіпсіздік және еңбекті қорғау мәселелері жөнінде оқыту, нұсқамалықтан өткізу және білімдерін тексеру қағидалары және өткізу мерзімдері.
ҚР уәкілетті мемлекеттік орган бекіткен Қазақстан Республикасы тұтынушыларының электр қондырғыларын пайдаланған кезде қауіпсіздік техникасы қағидалары.
ҚР уәкілетті мемлекеттік орган бекіткен жүк көтергіш механизмдерді пайдаланған кездегі өнеркәсіп қауіпсіздігін қамтамасыз ету қағидалары.
12.2.061-81 МемСТ Еңбек қауіпсіздігі стандарттары жүйесі (ЕҚСЖ). Өндірістік жабдық. Жұмыс орындарына қойылатын жалпы қауіпсіздік талаптары, мемлекетаралық стандарт.

12.2.003-91 МемСТ Еңбек қауіпсіздігі стандарттары жүйесі (ЕҚСЖ). Өндірістік жабдық. Жұмыс орындарына қойылатын жалпы қауіпсіздік талаптары, мемлекетаралық стандарт.

12.3.009-76 МемСТ (СЭВ 3518-81СТ) Еңбек қауіпсіздігі стандарттары жүйесі. Тиеу-түсіру жұмыстары. Жалпы қауіпсіздік талаптаы.
12.3.033-84 МемСТ Еңбек қауіпсіздігі стандарттары жүйесі (ЕҚСЖ). Құрылы машиналары. Пайдаланған кездегі жалпы қауіпсіздік талаптары, Т58 топ, мемлекетаралық стандарт.

12.4.026-2002 МемСТ Белгі беру түстері, қауіпсіздік белгілері және белгі беру таңбалары. Жалпы техникалық шарттар және қолдану тәртібі.
3 Терминдер мен анықтамалар
Осы Қағидаларда тиісті анықтамалары бар мынадай терминдер қолданылады:

3.1 Еңбек қауіпсіздігі: Еңбек қызметі барысында жұмыскерлерге зиянды және (немесе) қауіпті өндірістік факторлардың әсерін болдырмайтын іс-шаралардың кешенін қамтамасыз ететін, жұмыскерлердің қорғалғандық жағдайы.
3.2 Қауіпсіз еңбек жағдайлары: Жұмыс істеушілерге өндірістік факторлардың әсерінің деңгейлері белгіленген нормативтерден аспайтын еңбек жағдайлары.

3.3 Еңбекті қорғау: Еңбек қызметі барысында жұмыскерлердің өмірі мен денсаулығын қамтамасыз ету жүйесі, ол өзіне құқықтық, әлеуметтік-экономикалық, ұйымдық-техникалық, санитариялық-эпидемиологиялық, емдеу-алдын алу, оңалту және өзге іс-шаралар мен тәсілдерді қамтиды.
3.4 Телекоммуникациялар желілерінің қорғау аймағы: Байланыс желісін бойлай және байланыс объектілерінің ондағы өсімдіктер мен құрылыстардың төңірегінде орналасқан жер телімі.
3.5 Жеке қорғаныс құралдары: Жұмыскерлерді зиянды және (немесе) қауіпті өндірістік факторлардың әсерінен қорғауға арналған құралдар, соның ішінде арнайы киім.
3.6 Еңбекті қорғау жөніндегі техникалық инспектор: Қауіпсіздік және еңбекті қорғау жөнінде ішкі бақылауды жүзеге асыратын жұмыскерлердің өкілі.
3.7 Жұмыс орны: Жұмыскердің еңбек қызметі барысында өз еңбек міндеттерін атқару кезінде тұрақты немесе уақытша болатын орны.

4 Таңбаланымдар мен қысқартулар
Осы Қағидаларда мынадай қысқартулар қолданылады:

АҚ – акционерлік қоғам;

АЖ – абоненттік желі;
ҚжЕҚ – қауіпсіздік және еңбекті қорғау;

ӘБЖ – әуе байланыс желісі;
ҚҚ – қашықтан қоректендіру;

БҚКТЖ – Байланыс құралдары коммутациялық тарату жабдығы;

ЖТЦ/ЖТУ –Желілік-техникалық цех/Желілік-техникалық учаске;

ЭТЖ –электр тарату желісі;

ҚТҚ – қауіпсіздік техникасы қағидалары;
ТПҚ – техникалық пайдалану қағидалары;
ЭОҚ – электр қондырғыларын орнату қағидалары;

ЖЖ ТПО – Жергілікті желілерді техникалық пайдалану орталығы.

5 Жалпы ережелер 

5.1 Осы Қағидалар әуе байланыс желілерін салу және пайдалану жұмыстарын жүргізген кезде қауіпсіздік және еңбекті қорғау талаптарын орындауды регламенттейді.  

5.2 Осы Қағидалардың негізінде және Қауіпсіздік және еңбекті қорғау жөніндегі нұсқаулықты әзірлеу және бекіту Қағидаларына сәйкес жұмыс беруші жергілікті жағдайларды және өндірістің ерекшелігін ескеріп, филиалдарда нақты жұмыс орындары мен жұмыс түрлеріне арнап ҚжЕҚ жөніндегі нұсқаулықтар әзірледі.

5.3 Жұмыстарды қауіпсіз жүргізуге жауапты адамдардың міндеттерін басшылық Қазақстан Республикасының Еңбек кодексінің талаптарына сай белгілейді.

5.4 Қоғам филиалы басшысының жазбаша өкімімен тағайындалған жұмыстардың басшылары (құрылымдық бөлімшелердің басшылары мен жауапты жұмыскерлер) қауіптілігі жоғары жұмыстарды жүргізген кезде жеке өзі келіп көруге, еңбекті қорғау талаптарының орындалуын бақылауға және қамтамасыз етуге міндетті (Әуе желілерінде қауіптілігі жоғары учаскелер мен жұмыстардың үлгі тізбесі Қағидалардың А Қосымшасында ұсынылған).

5.5 Жұмыс орны, оның жабдықталуы мен жарақтандырылуы қолданылатын технологиялық процестерге қарай 12.2.061 МемСТ, 12.2.003 МемСТ талаптарына сай жинақталады.

5.6 Электр қауіпсіздігін қамтамасыз ету жөніндегі ұйымдық және техникалық шараларды қолданыстағы Техникалық пайдалану қағидаларының (ТПҚ), Қауіпсіздік техникасы қағидаларының (ҚТҚ) және Электр қондырғыларын орнату қағидаларының талаптарына сәйкес іске асыру қажет. 
5.7 ӘЖБ-не қызмет көрсеткен және жөндеген кезде қолданылатын электр қондырғылары мен электр жабдықтары қолданыстағы Электр қондырғыларын орнату қағидаларының талаптарымен регламенттеледі.

5.8 Желдің жылдамдығы секундуна 12-15 метр және одан көп болғанда, ағаштардың жұқа бұтақтары мен құрғақ бұтанақтары сынған кезде, қарлы борандар кезінде, сондай-ақ ауа температурасы жергілікті билік органдары белгілеген шекті нормалардан төмен болғанда ӘБЖ-нде жұмыстар атқаруға тыйым салынады.

Ерекшелік ретінде, белгіленген нормадан төмен температура кезінде мына жұмыстарды атқаруға рұқсат етіледі:

1) апаттарды жою (кем дегенде екі маман), бұл ретте филиалдың бас директорының жазбаша өкімі қажет; 

2) жылынуға үзілістермен – бұл жағдайда жұмыстардың басшысы олар жүргізілетін орынға тікелей жақын жерде жұмыс істеушілерге жылыну құралдарын (алаулар, жылынатын орындар, палаткалар және т.т.) ұсынады. Жылынуға арналған үзілістер жұмыс уақытына есептеледі.

Қажет болған жағдайда үзілістердің орнына ауысымдық жұмыстар ұйымдастырылуы мүмкін.

5.9 Найзағай кезінде және ол жақындағанда ӘБЖ-де жұмыс жүргізуге тыйым салынады.

5.10 Елді мекендерден алыста жұмыс жүргізген кезде басшылық жұмыс істеушілерді жылыну мен тынығуға, тамақтануға арналған орынмен, дәрі-дәрмектері бар қобдишамен және ауыз сумен қамтамасыз етеді. 
5.11 Жүк көтергіш машиналар мен механизмдерді орнату және пайдалану Қазақстан Республикасының уәкілетті мемлекеттік органы бекіткен Жүк көтергіш крандарды орнату және қауіпсіз пайдалану қағидаларына сәйкес жүргізіледі.

Адамдарды саймандарымен және материалдарымен тасымалдауға арналған көтергіштерді (мұнараларды) пайдалану Қазақстан Республикасының уәкілетті мемлекеттік органы бекіткен Көтергіштерді (мұнараларды) орнату және пайдалану қағидаларымен регламенттеледі.
Автомұнараның кәрзеңкесінен орындалатын жұмыстарды атқарар алдында жұмыскер қосымша мақсатты нұсқамалықтан өтуі тиіс.

6 Өндірістік жабдықтарға, саймандарға және айлатетіктерге қойылатын талаптар
6.1 Жалпы ереже
6.1.1 Саймандар мен айлатетіктер жұмыс орнында домалап немесе құлап кетуі мүмкіндігін болдырмайтындай етіп орналастырылады.
6.1.2 Саймандарды және айлатетіктерді алып жүрген немесе тасымалдаған кезде олардың үшкір бөлшектері тыстармен немесе жұмыскерлерді жарақаттау мүмкіндігін болдырмайтын өзге тәсімлмен жабылады.
6.1.3 Жұмыс басталар алдында қолданылатын жабдықтардың, саймандар мен айлатетіктердің толық түзіктігіне көз жеткізу қажет. Мәселен, сүймендер тек тік, созылған немесе үшкірленген ұштарымен бірге қолданылады. Балғалар, шойбалғалар, балталар және т.т. саптарына дұрыс отырғызған және металдың ернеулеріне шашырауына жол бермеген жөн.
6.1.4 Такелаждық жұмыстарда көтерілетін жүктің өзінің жүккөтерімділігі сәйкес келетін көтергіш механизмдер мен қосалқы айлатетіктер (тальдер, домкраттар, жүкшығырлар, блоктар сымарқандар және т.т.) қолданылады. Барлық көтергіш механизмдерде шекті жүктемесі және келесі сынақ күні көрсетілген жазбалар жасалады. Қосалқа айлатетіктер белгімен жабдықталады.

6.2 Слесарлық-монтаждық инструментарий 

6.2.1 Жұмыс істеген кезде тоқпақтары қисаймаған, жарылмаған, ойылмаған, сызатсыз және қылаусыз, беті  аздап дөңестелген тегіс шойбалғалар мен балғалар қолданылады.

6.2.2 Балғалардың, ұста кескіштерінің және соққылап қолданылатын басқа сайманның саптары қатты және тұтқыр, бұтақсыз және қиғашқабатсыз, беті тегіс құрғақ ағаш түрлерінен (қызыл тал, шамшат, шетен, қызылқайың, аққайың және т.б.) дайындалады және тісті болат сыналармен сыналанады. Жұмсақ және ірі қабатты ағаш түрлерінен (шырша, қарағай және т.т.) дайындалған саптарды пайдалануға рұқсат етілмейді. Саптар тік әрі көлденең қимамен дайындалады және пішіні сопақ болуы тиіс.

Бос ұшына қарай саптары сайманмен құлаш сермегенде және ұрғанда сабы қолдан сусып кетпеуі үшін аздап жалпақтанады. Дұрыс сапталғанда саптың осі сайманның бойлық осіне перпендикулярлы болады. Сайманды сапқа бекітуге арналған сыналар жұмсақ болаттан дайындалады.

6.2.3 Сайманның үшкірленген ұштарына отырғызылған саптар бандаждық сақиналармен бірге дайындалады.

6.2.4 Шүйде бөлігі тегіс сызатсыз, қылаусыз, тойтарылмаған және қисаймаған ұрғылау сайманы (кескіш, тескіш, ойғыштар, керндер және т.б.) пайдалануға оның жұмыс ұшында зақымдану болмауы тиіс.

6.2.5 Кескіштің ұзындығы 150 мм, созылған бөлігінің ұзындығы 60–70 мм кем болмауы тиіс. Кескіштің жүзі кесетін жиегі тік немесе аздап дөңес сызық болатындай етіп 60-70 градуспен қайралады. Кескіштің бүйірлік қырлары қолмен ұстайтын жерлерінде өткір қабырғалары болмауы тиіс.

6.2.6 Металды кескішпен немесе қол сайманымен шапқанда жұмысшылар мақта мата қолғаптармен және әйнектері сынбайтын сақтандырғыш көзәйнектермен қамтамасыз етіледі. 

Шойбалғамен сыналарды немесе кескіштерді ұрғанда тұтқасы бар сына ұстатқыштар пайдаланылады, оның ұзындығы 0,7 метрден кем болмайды.

6.2.7 Жүзі саңылаусыз, винттің бастиегінің кертігіне кіріп тұратын тек қажетті өлшемдегі бұрауыштарды пайдалануға рұқсат етіледі.

6.2.8 Сомын кілттері сомындар мен бұрандалардың бастиектерінің өлшешімен іріктеледі. Сомын кілттерінің еріншелерінің параллельділігі тексеріледі. Кілттердің жұмыс беттері – соғылмаған, ал саптары қылаусыз болады.

6.2.9 Мыналарға: 
1) сомындар мен бұрандаларды сомын кілттерін екінші кілтпен, тұрбалармен және т.т. ұзарту жолымен бұрап шығаруға немесе бұрауға;

2) сомын кілттерінің еріншелері мен бұрандалардың бастиектері мен сомындардың беттері арасында саңылау болғанда төсемелерді қолдануға тыйым салынады.

6.3 Электрлі инструментарий және тасымалы электр шырағдандар 
6.3.1 Электрлі инструментарийді, қол электр машининаларын, тасымалы электр шырағдандарын пайдалану Тұтынушылардың электр қондырғыларын пайдалану қағидаларына және тұтынушылар электр қондырғыларын пайдаланған кезде қауіпсіздік техникасы қағидаларына сәйкес жүргізіледі.

Электр саймандарды жалғамалы сатыларда тұрып пайдалануға тыйым салынады. 
Мұндай жұмыстарды атқару үшін ағаштар немесе үстіңгі алаңшалары таяныштармен қоршалған аспалы басқыштар қолданылады.
6.3.2 Саптары оқшауланған саймандар жабық үй-жайларда сөрелерде немесе стеллаждарда сақталады. Бұл ретте олар жылыту аспаптарымен жанаспауы тиіс, күн сәулелерінің, алғалдың, қышқылдың буларынан, сілтілерден және басқа жемір заттардың әсерінен қорғалған болуы тиіс.

6.3.3 Саптары оқшауланған саймандар жұмыс орнына олардың түзіктігі мен пайдалануға жарамдылығын қамтамасыз ететін жағдайларды сақтап, яғни былғанышсыз, ылғалдамай және механикалық зақымдалусыз жеткізіледі.

6.3.4 Саптары оқшауланған саймандарды сынау Электр қондырғыларында қолданылатын қорғаныш құралдарын қолдану қағидалаларының талаптарына сәйкес жүргізіледі.

6.3.5 Саптары оқшауланған саймандарды қолданған кезде мыналарға тыйым салынады:

1) диэлектрлі бөлшектері немесе жабындары саптарына тығыз жабыспай тұрған, ісінген, қатпарланған, сызаттары, қуыстары және басқа зақымданулары бар сайманмен жұмыс істеуге;

2) оның металл бөлшектерге қарай бағытын бойлап саусақтан тайып кетуін болдырмайтын тіреулерінен немесе белдемесінен ұстауға.

6.3.6 Тасымалы электр шырағдандары: 
1) қауіптілігі жоғары үй-жайларда – 42 В аспайтын;

2) аса қауіпті үй-жайларда және үй-жайлардан тыс жерлерде –12 В аспайтын кернеумен жұмыс істеуге есептелген.

6.4 Тасымалы сатыларға қойылатын талаптар
6.4.1 Тасымалы ағаш сатылар ағаштың қылқанды түрлерінің ұсталған бұтақсыз ағаш материалдарынан дайындалады. Сатылардың барлық бөлшектерінің беті тегіс сүргіленген болады.

6.4.2 Ысырмалы сатылар оларда жұмыс істеген кезде өздігінен жылжып кету мүмкіндігін болдырмайтын бекіткіш құрылғылармен жабдықталады.

6.4.3 Сатылар мен аспалы басқыштардың баспалдақтары адырналап кіріктіріледі. Баспалдақтардың арасындағы аралық 0,25 м аспайды және 0,15 метрден кем болмайды.

6.4.4 Сатылардың адырналары әр 2 метр сайын, сондай-ақ үстіңгі және астыңғы баспалдақтарының астында диаметрі 8 мм кем емес тартпалы бұрандалармен бекітіледі.

6.4.5 Жерге орнатылатын тасымалы сатылардың төменгі ұштары үшкір құрсаулармен, оларды тегіс және бұдырлы едендерде (паркетті, плиталы, бетон және т.т.) пайдаланғанда резеңкеден немесе басқа сырғанамайтын материалдан жасалған тоспалармен жабдықталады. Қажет болған жағдайда сатылардың жоғарғы ұштарына арнайы ілмектер ілінеді.

6.4.6 Баспалдақтарда және адырнада егер олардың орналасқан жері адырналар мен баспалдақтардың босап кету қаупін төндірмесе, ұзындығы 100 мм және тереңдігі 5 мм аспайтын бойлық сызаттар жасауға рұқсат етіледі. Көлденең сызаттар жасауға жол берілмейді. Сондай-ақ сызаттарды немесе жармаларды бітеуішпен, желімдеумен немесе қандай да бір тәсілмен бітеуге де жол берілмейді. 
6.4.7 Металл бөлшектерінда сызаттары, қылауы және ернеулері үшкір, статикалық жүктемемен сынақтан өтпеген сатыларды пайдалануға тыйым салынады.
6.4.8 Тіреулер адырнада люфтсіз тығыз бекітіледі. Резеңке бөлшектер қажалғанда, айырбасталады, ал мұқалған бүрлері қайралады.

6.4.9 Барлық тасымалы сатылар мен аспалы басқыштар дайындалғаннан және күрделі жөнделгеннен кейін, сондай-ақ пайдалану барысында жүйелі түрде статикалық жүктемемен сыналуы тиіс.

Дайындалғаннан немесе жөнделгеннен кейін саты тігінен ілінеді және сатының әр адырнасын кезекпе-кезек 2000 Н (200 кгс) кергіш күшпен салмақ түсіріледі, сонсоң әр баспалдақтың ортасына қарай 1 минут ішінде кезекпе-кезек адырналарға параллель 1250 Н (125 кгс) салмақ түсіріледі. Сатылар көлденең жазықта 45 градус бұрышпен орналасқан сатының ортаңғы баспалдағына 1250 Н (125 кгс) тік салмақ түсіре отырып, бүгілуге сыналады.

Егер баспалдақтардағы және олардыңа адырнаға кіріккен тұстарындағы жүкті алғаннан зақымдалу байқалса немесе қарап-тексергенде баспалдақтардың жай-күйі күдік туғызса, сынақтар барысында анықталған ақаулар жойылады, сонсоң сынақ қайтадан толық көлемде қайталанады.

6.4.10 Тасымалы сатылар мен аспалы басқыштар өнеркәсіпте, оқшауланбаған сатылар мен аспалы басқыштар жеңіл металлдан дайындалуы, оқшауланғандары металл пластикалы болуы мүмкін. Техникалық параметрлері 26887-86 МемСТ-на сәйкес келуі тиіс.
6.4.11 Металл және металл пластикалы сатылардың (аспалы басқыштардың) жүйелі сынақ мерзімдері 12 айда бір мәртеден, ал ағаш сатылар мен аспалы басқыштардың жүйелі сынақ мерзімдероі 6 айда бір мәртеден сирек емес болып белгіленеді.
6.4.12 Пайдаланылатын барлық сатыларда түгендеу нөмірі, келесі сынақ күні, цехқа (учаскеге) қатыстылығы: ағаш және металл сатыларда – адырналарында, арқанды сатыларды –  оларға бекітілген биркаларда көрсетілуі тиіс.

6.4.13 Жалғамалы сатының ұзындығы сатының жоғарғы ұшынан кем дегенде 1 метр аралықтағы баспалдақта тұрып жұмыс жүргізу мүмкіндігін қамтамасыз ететіндей етіп таңдалады. Сатының ұзындығы 5 метрден аспауы тиіс.

6.4.14 Санының ұзындығы жеткіліксіз болған жағдайда жәшіктен, бөшкелерден және т.т. жасалған тірек құрылғыларды орнатуға, сондай-ақ сатының үстіңгі бөлігін қосымша бекітпей 75 градустан астам бұрышпен жалғамалы сатыларды пайдалануға тыйым салынады.

6.4.15 Адамдар жиі жүретін тұстарда жұмыс істегенде сатының кездейсоқ соққыдан құлап кетуін болдырмау үшін сатының ұшын мықтап бекіту мүмкін болмағанда, сондай-ақ 3 метрден астам биіктікте жұмыс істегенде сатыны басқа жұмыскер ұстап тұрады.

6.4.16 Сатыны қабырғаға айналасындағы қақпалар, есіктер, терезелер ашылғанда аударылып кетпейтіндей етіп орнатқан жөн.

6.4.17 Сатыларды кіреберіс есіктерге қарсы орнатқанда сатыны соққылардан қорғайтын жұмыскер бөлінеді.

6.4.18 Сатыны ағаштың ұшар басын кесу жұмыстарын атқаруға пайдаланғанда монтер белбауын қолдану міндетті. Белбаудың шынжырын ағаштың өзегіне бекіту қажет.

6.4.19 Сатыда жұмыс істегенде мыналарға:

1) сатыны онда тұрған жұмысшымен бірге жылжытуға;

2) саймандарды баспалдаққа қоюға (саймандар жұмыс істеушінің сөмкесінде болуы тиіс);
3) механикаландырылған сайманды пайдалануға (мәселен, саңылауды тескенде пневматикалық немесе электрлі балғаны пайдалану), сымдардың тартуға, биіктікте ауыр бөлшектерді ұстап тұруға және т.т.;
4) кәбілді муфталарды монтаждауға тыйым салынады.

7 Бағаналы әуе байланыс желілерін салған және пайдаланған кезде қауіпсіздік және еңбекті қорғау қағидалары 
7.1 Жер қазу жұмыстары
7.1.1 Бағанды желілік үймереттерді қалпына келтіргенде немесе жөндегенде жер қазу жұмыстары тек бекітілген сызбалар бойынша атқарылады. Сызбаларда БЖ трассасының бойында немесе оны кесіп өтетін жұмыс аймағы шегінде орналасқан барлық хер асты үймереттері көрсетілуі тиіс.

7.1.2 Жер қазу жұмыстарын жүргізуге тек тиісті уәкілетті органдардың жазбаша рұқсаты болғанда ғана рұқсат етіледі. 

Тіреуді жөндегенде және ескі тіреудің орнына жаңасын орнатқанда келісу және рұқсат қажет емес.
Жер асты коммуникациялары орналасқан аймақта жер қазу жұмыстарын жүргізгенде қазуға рұқсаттама тек мұндай коммуникацияларды пайдалануға жауапты ұйымның жазбаша рұқсаты болғанда ғана беріледі. Рұқсаттамаға коммуникациялардың орналасуы мен жату тереңдігі көрсетілген жоспар (схема) қоса тіркеледі.

Жұмыстар басталғанға дейін коммуникацияларды пайдалануға жауапты ұйымның өкілін шақырып, шурфтау жүргізу, осы жер асты коммуникацияларының орналасқан жерлерін көрсететін белгілер орнату қажет.

7.1.3 Жолдың жүріс бөлігінде жер қазу жұмыстарын жүргізгенде осы жұмыстарды жүргізетін ұйым жұмыс түрлері мен олардың атқарылу мерзімдерін көрсете отырып, жұмыс орнын қоршау және жол белгілерін орнату схемасын әзірлейді және жергілікті/аумақтық органдармен келіседі. Апат болған жағдайда жұмыстар келісімсіз және схеманы бекітпей, бірақ жергілікті/аумақтық органдарға жұмыстар жүргізілетін орын мен уақытын хабарлай отырып, атқаруға болады.

7.1.4 Қалаларда және елді мекендерде көліктер мен жүргіншілердің жүретін жерлерінде орлар қазғанда жұмыстар жүргізілетін жерлердің төңірегінде ескертпе жазбалары (плакаттар, белгілер) бар қоршаулар орнатылады.

7.1.5 Жұмыс істеп тұрған жер асты коммуникациялар аймағында жер қазу жұмыстарын жүргізу жұмыстардың басшысының тікелей бақылауымен, ал кернеудегі кәбілдердің немесе жұмыс істеп тұрған газ құбырының қорғау аймағында жүргізілгенде одан бөлек, электр немесе газ шаруашылығы жұмыскерлерінің бақылауымен іске асырылады.

7.1.6 Егер орды қазған кезде жоспарда (схемада) көрсетілмеген жерде тұрба құбыры немесе кәбіл анықталған болса, онда жұмыс жер асты үймереті тиесілі ұйымның өкілі келіп жеткенге дейін тез арада тоқтатылады.

7.1.7 Бос топырақта орлар қолмен қазылғанда ордың қабырғалары қалыңдығы 40 мм кем емес тақтайшалармен бекітіледі және керме:

1) құмды, соның ішінде шағалды топырақтарда 1,0 метрден;

2) құмайтты топырақтарда 1,25 метрден;

3) сазды, балшықты топырақтарда және құрғақ сары топырақтарда 1,5 метрден асатын тереңдіктен басталады.

Баған қондырылғаннан кейін кермелерді астынан бастап, орға топырақ себе отырып шешіп алған жөн. Орды әр 20–30 см сайын міндетті түрде тығыздап таптау қажет.

Кермелер топырақтың опырылуы мүмкіндігінен шығарып алу қауіпті қорыстарда және ылғалды сары топырақтарда орлар бекітпелерді бөлшектемей көміледі.

7.1.8 Орларды жарылғыш заттардың көмегімен қазу жұмыстарын тек бригада ғана атқарады, оның құрамына қопару жұмыстарын жүргізуге құқығы бар маман міндетті түрде енеді.

7.2 Тіреулерді орнату және айырбастау
7.2.1 Тіреулерді бұрғылау-кран машиналарының көмегімен орнатуды және айырбастауды 12.3.033 «Құрылыс машиналары. Жалпы қауіпсіздік талаптары» МемСТ талаптарын сақтай отырып, жүргізу қажет.

7.2.2 Тіреулерді «құлап бара жатқан жебенің» көмегімен орнатқанда тіреуді көтерер алдында жұмыстардың басшысы сымарқанның түзіктігін, блоктардың немесе жүкшығырдың сенімді бекітілуін, жебенің «аяқтарының» дұрыс орнатылуы мен тіреулер арасында сымарқанның сенімді бекітілуін тексереді, сондай-ақ жебені шығарған сәтте тіреудің, жебенің және блоктардың немесе жүкшығырдың арасында адамдардың болмауын қадағалайды. Көтерген кезде тіреудің шайқалмауын қадағалау керек.

7.2.3 Ағаш тіреулерді қолмен орнатқанда және ауыстырғанда басшы жұмысшылардың қажетті санын қамтамасыз етеді, ол тіреудің өлшемі мен салмағына қарай анықталады.

18 жасқа толмаған жастар мен әйелдерге бағандарды қолмен тасуға рұқсат етілмейді.

7.2.4 Тіреулерді үйінділерге және беткейлерге орнатқанда және ауыстырғанда жұмысшылардың саны жергілікті жағдайларға қарай әдеттегі нормаларға қарағанда артық болады; одан бөлек, бағандардың домалап кетуінің алдын алу (оларды арқанмен және басқа айлатетіктермен ұстап тұру) шаралары қолданылады.

7.2.5 Тіреулерді қолмен көтергенде көсеулерді қолдану қажет. Ілгек (тіреу) тек көтерілген тіреуді шұңқырға бағыттау, ілмекті, арқанды және т.т. шешіп алу үшін қосалқы құрал ретінде ғана қолданылуы мүмкін.

Ілгектер мен көсеулердің техникалық параметрлері Қағидалардың Д қосымшасында ұсынылған.

Ескертпе – Ілгектер мен көсеулердің саптарының ұзындығы 2,5-нан 4,5 мм диаметрі 5 см кем болмауы және ірі бұтақсыз мен қылауларсыз мықты құрғақ ағаштан жасалған болуы тиіс. Тіреуді көтерген кезде жұмыскерлер тіреудің екі жағында орналасуы тиіс.

Мыналарға:

1) көтерілетін тіреудің астында тұруға;

2) көсеудің, ілгектің сабының ұшын кеудеге немесе ішке тіреуге тыйым салынады.

7.2.6 Діңгектер мен күрделі тіреулер көтергенде тіреулердің ұштарына бекітілген сымарқандардың немесе сенімді арқандардың көмегімен орнатылатын жерден тіреудің 1,5 ұзындығы арақашықтығына тұрып,  көтеру жазығында ұстап тұру қажет.

7.2.7 Темір бетон тіреулерді механизмдерді қолданбай қолмен орнатуға тыйым салынады.

7.2.8 Темір бетон тіреулер көтерген кезде тіреудің ұшына бекітілген тартпалардың (сымарқандар, арқандар) көмегімен шайқалудан ұсталып тұрады. Тартпаларды тіреу толығымен орнатылғаннан кейін ғана шешіп алуға рұқсат етіледі.

7.2.9 Жаңа тіреу үшін шұңқыр қазардың алдында ескі тіреу көсеулермен немесе ілгектермен бекітіледі.

7.2.10 Тіреуді қол жүкшығырының көмегімен ауыстыруды кем дегенде екі жұмысшы атқарады. Сымарқанды жүкшығырды тіреудің астына сенімді түрде бекіткен жөн. Көтерілетін бағанның салмағы жүкшығырдың жүк көтерімділігінен аспауы тиіс.

Ескі тіреуді қол жүкшығырының көмегімен түсіргенде шаппа доңғалақтың жүгіртпесін шешіп алуға тыйым салынады.

7.2.11 Жаңадан орнатылған тіреуге тек шұңқыр көміліп, топырағы тапталғаннан кейін ғана шығуға рұқсат етіледі. Айырбасталатын тіреудің сымдарын жаңадан орнатылатын тіреуге қайта ілгенде монтер жаңа тіреуге екі тырнақпен және белбаудың шынжырымен бекітілуі тиіс; ескі және жаңа тіреулердің ұштары уақытша қамыттармен бекітіледі.

7.2.12 Бұрыштағы туреуді айырбастағанда бұрыштағымен жапсарлас тіреулердегі сымдардың байламын босатқан жөн. Одан кейінгі сымдары шешілмей қалған тіреулер уақытша сүйеулермен немесе кермелермен бекітіледі. Бұрыштағы айырбасталатын тіреуін ұштарынан алып бір немесе екі кермемен бекіту қажет. Ескі тіреуді қазуға және тек сымдары жаңа тіреуге қайта ілінгеннен кейін ғана алып тастауға болады. Егер бұрыштағы тіреуде жұмыскердің сымдарды қайта ілуге шамасы келмесе, онда оларды блоктардың көмегімен басқа жұмыскерлер тартуы тиіс.

7.2.13 Аралық жартылай анкерлі тіреуді айырбастағанда сүйеулерге қарама-қарсы жағынан 0,7-0,8 метр аралықта шұңқыр қазылады. Жаңа тіреудің негізгі бағандары блоктардың көмегімен көтеріліп, олардың жанындағы шұңқырлар жартылай көміледі және тапталады. Сонсоң негізгі бағандар ілгектермен немесе көсеулермен бекітіліп, сүйеулері ілгектермен бағытталып, кезекпе-кезек көтеріледі және бағандарға бекітіледі. Сымдар жаңа тіреуге бекітілгеннен кейін ескі тіреу алдын ала ілгектермен немесе көсеулермен бекітіліп алып, бөлшектеліп, жерге түсіріледі.

7.2.14 Тіреуді көтергенде немесе жерге түсіргенде оның астында тұруға тыйым салынады. Оның жанына бөгде адамдар жіберілмейтін күзет аймағын – баған 2 метрге ұзартылады.

7.2.15 Ұзақ үзілістерде (түскі ас, жұмыс күнінің аяқталуы және т.т.) қазылған тіреулерді немесе шешілген сымдарды қалдыруға тыйым салынады.

7.2.16 Жалғамаларды орнатқанда немесе айырбастағанда, сондай-ақ сүйеулерді орнатқанда тіреудің құлау, бір жағына ығысу немесе өздігінен түсіп кету мүмкіндігін болдырмайтын шаралар қолданылады.

7.2.17 Бұрыштағы, кәбілдік, соңғы және т.т. сүйеулер мен кермелерді айырбастағанда оны алдын ала сүйеуге қарама-қарсы жаққа немесе керменің бағытымен уақытша кермемен бекітеді.

7.2.18 Септик (креозот және т.б.) сіңірілмеген ағаш тіреулер темір бетон жалғамалармен бекітілуі тиіс. Сіңірілмеген тіреулерді темір бетон жалғамасыз орнатуға тыйым салынады.
7.3 Тіреулердегі жұмыс
7.3.1 Желіні жөндеу жұмыстары басталар алдында жұмыстардың басшысы (бригадир) жөнделетін учаскедегі тіреулердің сенімділігі мен механикалық беріктігін тексереді. Сенімсіз тіреулер электр монтерлерді көтерер алдында бекітіледі.

Тіреулерге шығар алдында оның беріктігіне, тіреудің жалғамаға сенімді бекітілуін және жалғаманың механикалық беріктігіне көз жеткізген жөн; қажет болған жағдайда тіреу көсеулермен немесе ілгектермен бекітіледі. Егер тіреу тақтайшамен қорғалмаған жайтартқышпен жабдықталса, ондағы кернеудің жоқтығы тексеріледі.

7.3.2 Вертикальдан көлбеу тіреуге ол түзетілгенге және топырақпен бекітілгенге дейін шығуға тыйым салынады. Тіреу тартқыш механизмнің және тіреуге шықпай бекітілетін керменің көмегімен түзетілуі тиіс.

7.3.3 Тіреудегі жұмыстың басталар алдында мыналарды тексеру қажет:

1) монтерлердің қадауылдарында: орақ пен үзеңгінің бекітілуі, тістердің (бүрлердің), белбаулар мен ілгектердің түзіктігін;

2) сақтандыру белбауында: карабиннің түзіктігі, қысқыш белбаулар мен шынжыр буындарының бүтіндігі, шынжырдың тысының бар-жоғын.

7.3.4 Тіреуге шығу, тіреуде жұмыс істеу көтерілу биіктігіне қарамастан тіреуде сақтандыру белбауының матағышымен және қадауылдармен орнықты күйде бекітілгеннен кейін ғана жүргізіледі.

Тіреуге шығуға және онда мыналарсыз:
1) қадауылсыз және белбаусыз, сондай-ақ аяққа қысқыш белбаулардың және өкшеліктермен мықтап бекітілмеген, белбаудың ілінбеген матағышымен қадауылдарда;

2) бір мезгілде екі жұмыскердің жұмыс істеуіне тыйым салынады.

7.3.5 Майлы антисептиктер сіңірілген тіреулерде жұмыс істегенде арнайы киімді пайдалану қажет.
7.3.6 ӘБЖ тіреуіне шыққанда индикаторлардың көмегімен салмақ түсетін сымарқандарда және металл бөлшектерде бөгде кернеудің жоқтығына көз жеткізу қажет. 

7.3.7 Тіреуді қазуға, оны түзетуге, ескі жалғаманың қамыттарын шешіп алуға немесе жұмыскер тұрған тіреуге жаңа жалғама орнатуға тыйым салынады.

7.3.8 Тіреуде жұмыс істеп жатқанда оған жақын жерде болуға тыйым салынады.

7.3.9 Кәбілдік, кірме, бақылау тіреулерінде және ұшқынды және газ толтырылған қуатсыздандырғыштар орналасқан тіреулерде үзгіші жоқ ток бұрғыштар (жерлендіру шаппалары) тіреудің бүкіл бойына тіреуде тұрған жұмыскердің ток бұрғышқа қадауылмен тиіп кетпеуі үшін ағаш тақтайшамен жабылады.

7.3.10 Темір жол немесе тас төселген жол көпірінің фермаларына бекітілген және арнайы алаңқайлармен жабдықталған көпірлі кронштейндерде жұмыстың басталар алдында алаңқайға шыққанда сақтандыру белбауының шынжырымен көпірлі кронштейнге бекітілу қажет. Алаңқай жоқ болғанда жұмыскер өзін сақтандыру сымарқанымен көпірдің конструкциясына алдан ала байлайды және тек осыдан кейін ғана кронштейнге шығып, оған өрмейлейді. Сымарқан жұмысшыға кронштейннің бойымен жоғарыдан төменге еркін жылжуға мүмкіндік беретіндей ұзындықта болуы тиіс. Сақтандыру сымарқанынан бөлек жұмыскер сақтандыру сымарқанының шынжырымен көпірлі кронштейнге бекітілуі тиіс. Жұмыс жұмыс істеушіні сақтандыратын екінші адамның қатысуымен жүргізіледі.

7.3.11 Кәбілдік тіреулер таяныштармен қоршалған кәбіл алаңшасымен, жайтартқышпен және жерге тұйықтаумен жабдықталады. Алаңшалар жерлендіру шаппасына, жайтартқышқа тимеуі тиіс. Жерлендірудің кедергісін тексеру жылына 2 мәрте (жазда және қыста) жүргізіледі. 
7.3.12 Сатыда тұрып кәбілді ілуге тыйым салынады. 
7.3.13 Бұрыштағы тіреулерде жұмыс істеу
7.3.13.1 Профилі траверсті бұрыштағы тіреуде жұмыс істегенде жұмыс жүргіізлеп жатқан сымдарға қатысты бұрыштың сырт жағынан орналасу қажет. Жұмыс басталар алдында оқшаулағыштардың жұмыскердің оған қатысты бұрыштың ішкі жағында болатын сымның істіктеріне берік отырғызылуын тексеру қажет. Зақымдалған оқшаулағыштарды ілгектерден және істіктерден қолғаппен шешіп алу қажет.

7.3.13.2 Ілгекті профилі бар бұрыштағы тіреуде сымдармен түзілген бұрыштың сыртқы жағынан жұмыс істеу қажет.
7.3.14 Тіреуге жүктерді шығару
7.3.14.1 Тіреуге арматураны, сымдарды жәнет т.т. арқанның көмегімен және жұмыскер тіреуге орнықты әрі сенімді бекітілгеннен кейін шығарған жөн. Арқанның ортасына қажетті заттар байланады, арқанның екінші ұшы төменде шығарылатын заттарды тербелуден ұстап тұрған жұмыскердің қолында болады.

7.3.14.2 Тіреуге шыққан кезде өзімен бірге сымдарды, траверстерді, трансформаторларды және басқа ауыр заттарды көтеруге тыйым салынады.

7.3.14.3 Салмағы 15 килодан асатын жүкті тіреуге шығару блоктың көмегімен жүргізіледі. Ұстап тұрған арқанды жүк тіреуге сенімді бекітілгеннен кейін босатуға рұқсат етіледі.

7.3.14.4 Дәнекерлеу лампасын немесе қыздырылған кәбіл жиымын кәбіл тіреуіне шелекпен беру қажет. Шелектегі лампаны немесе кәбіл жиымы бар шәйнекті шелек кәбіл алаңшасында сенімді орнатылғаннан кейін тек қолғаппен шығаруға рұқсат етіледі.

7.3.15 Кәбілдерді ілу
7.3.15.1 Кәбілді қорғау аймағы шегіндегі сызықтың бойымен тарқатар алдында кәбілді тарқатуға және ілуге кедергі келтіретін ағаштардың өскіндері, бұталары алынып тасталады.

7.3.15.2 Кәбілді тарқату қолғаппен және қорғаныш көзәйнегімен жүргізіледі.

7.3.15.3 Тарқатқан кезде кәбілдің ширатылмауын және сақиналар құрамауын, қандай да бір затқа ілініп қалмауын қадағалау керек. Бұрыш құраған ілініп қалған кәбілді босатқанда жұмысшы бұрыштың сырт жағында болуы тиіс.

7.3.15.4 Кәбілді жол, көше, өткелдер және т.т. арқылы ілгенде тарқатылған кәбіл көлік қозғалысына кедергі келтірмейтін биіктікке шығарылып, уақытша бекітіледі. Егер кәбілді қажетті биіктікке шығару мүмкі болмаса, кәбілді ілу кезінде күзет қойып, көліктің қозғалысын тоқтата тұру қажет. Күзетті кәбілді тарқатқан кезде де қойған жөн.

7.3.15.5 Кәбілді елді мекендерде және жолдардың қиылыстарында ілген кезде көлік құралдарының жүргізушілеріне және жүргіншілерге ескерту үшін (жаяужолдарда) көлік қозғалысына қарама-қарсы екі жақта жұыстар жүргізілетін жерден 15-20 метр қашықтықта «жол жұмыстары» ескертпе белгілер орнатылады. Нашар көрінетін кезде жарық дабылдамалары қосымша орнатылады. Жүріс бөлікте жұмыстар жүргізер алдында жергілікті/аумақтық органдарға жұмыстардың жүргізілетін жері мен уақыты туралы хабарланады.

Адамдардың тартылатын кәбілдің жанында болуына тыйым салынады.

7.3.15.6 Кәбілді темір жол төсемі арқылы ілу темір жол әкімшілігімен келісіледі.

Пойыздар өткен кезде жұмыстарды жүргізуге тыйым салынады.

Егер пойыз жақындағанда кәбілді қажетті биіктікке көтеруге мүмкін болмаса, оны екі өтпелі тіреулерде жылдам кесу қажет.

7.3.15.7 Кәбілді үстіңгі траверсіне немесе әуеде электр тарату желілерімен қиылыстары бар ӘБЖ тіреулерінің ілмекті профилінің бірінші және екінші тұстарына кез келген аралықта ілгенде ілінетін кәбілдердің салмақ түсетін сымарқандарын жұмыс жүргізілетін жердің екі жағынан жерлендіру қажет.

7.3.15.8 Консольдерге бекітілмеген кәбілді ілу жұмыстары уақытша тоқтатылғанда, кәбілдер жерге қатысты белгіленген габариттерді сақтай отырып, бекітіледі. Егер кәбіл орамы бар болса, онда жұмыстың үзілісінде оны да тіреуге бекіткен жөн.

7.3.15.9 Кәбілді жерден ілген кезде салмақ түсетін сымарқан оған бекітілген кәбілмен бірге тіреуге сенімді бекітілген блоктардың көмегімен көтеріледі. 
7.3.15.10 Кәбілді автомұнарамен ілу 12.3.033 МемСТ-не сәйкес жүргізілуі тиіс.

7.4 Желілерді бөлшектеу
7.4.1 Тіреулерді, кәбілдерді бөлшектеу жұмыстары технологиялық картаға немесе жұмыстар басшысының қатысуымен жұмыстарды жүргізу жобасына сай жүргізіледі.

7.4.2 Жұмыскердің сымдар мен кәбілдерді шешіп алғанға дейін тіреумен бірге құлауын болдырмау үшін тіреу үш-төрт жағынан көсеулермен (ілмек (сүйеу)  тек көмекші құрал ретінде қолданылуы мүмкін) бекітіледі. Келесі екі тіреу де осылай бекітіледі. Егер тіреу жалғамалармен бекітілсе, онда тіреудің жалғамаға сенімді бекітілуі тексеріледі.

7.4.3 Екі немесе одан көп жапсарлас тіреудегі кәбілдерді бір мезгілде шешуге, сондай-ақ тіреудегі барлық кәбілдерді бір жағынан кесуге тыйым салынады.

7.4.4 Жер үсті электр көлігінің түйіспе желілерінің немесе кернеуі 380/220 В электр тарату желілерінің үстінде қиылысу аралығына ілінген кәбілдерді жұмыстар жүргізілетін жерде түйіспе желілер немесе электр тарату желілері өшіріп немесе жерлендіріп шешіп алған жөн. Электрлендірілген темір жолдармен қиылысқанда қиылыстар аралығындағы байланыс кәбілдерін тек түйіспе желіден кернеу түсірілгенде ғана бөлшектеуге рұқсат етіледі. Жұмыс диэлектрлі қолғаппен және кебіспен жүргізіледі. Бөлшектелетін сым жерлендіріледі.

7.4.5 Түйіспе желімен қиылыстардағы жұмыстар түйіспе желі дистанциясы (ауданы) қызметі өкілінің міндетті түрде қатысуымен жүргізіледі.

7.4.6 Электр тарату желісінің астына ілінген кәбілдерді бөлшектегенде, бөлшектелетін желі кәбілінің салмақ түсетін сымарқандары қысқартылады және әр 250 метр сайын жерлендіріледі. Салмақ түсетін сымарқандарды қысқарту және жерлендіру диэлектрлі қолғаппен жүргізіледі.  Кәбілдер астыңғы кәбілден бастап біртіндеп шешіледі. Шешілген кәбіл кесіліп, жерге түсіріледі. Қорғаныш көзәйнегімен жұмыс істеген жөн.

7.4.7 Электр тарату желісімен қиылысқан жерлерде бірнеше аралыққа ілінген кәбілді тартуға және орамға орауға тыйым салынады.

7.4.8 Үйдегі ӘБЖ кірмелерін бөлшектегенде әуелі ғимараттың қабырғасына бұралған оқшаулағыштардағы (немесе кірме телефон тұғырының оқшаулағыштарындағы), сонсоң кірме тіреудегі кәбілдер шешіледі. Егер кірме электр желісі сымдарымен қиылысса, онда жұмыс диэлектрлі қолғаппен және кебіспен жүргізіледі. Бөлшектелетін кәбілдің салмақ түсетін сымарқаны жерлендіріледі.

7.4.9 Әуе электр тарату желілерінің немесе айнымалы токпен электрлендірілген темір жолдың әсеріне түсетін желіні бөлшектегенде, бөлшектелетін желі кәбілінің салмақ түсетін сымарқандары қысқартылады және әр 250 метр сайын жерлендіріледі. Салмақ түсетін сымарқандарды қысқарту және жерлендіру диэлектрлі қолғаппен жүргізіледі.  Тіреулерді бекітіп, кәбілдерді жерлендіріп, кәбілді шешуге кірісу қажет. Кәбілдер астыңғы кәбілден бастап біртіндеп шешіледі. Шешілген кәбіл кесіліп, жерге түсіріледі. Жерлендірілген учаскенің барлық тіреулеріндегі кәбілдер орамнан босатылғаннан кейін олар жерлендіру орнатылған тіреулерде кесіледі, сонсоң жерлендіретін өткізгіштерді шешпей, жерлендіретін өткізгіштердің бірі шешіліп, кәбілдер жерге түсіріледі, орамға оралады.

7.4.10 Тіреуді арамен кескенде бүйірден және арамен кескен жағынан оны ілмекпен немесе көсеумен ұстап тұру қажет.

Бөгде адамдардың жұмыс жүргізілетін жерге араланатын тіреудің кем дегенде бір жарым ұзындығына жақындауына тыйым салынады.

Елді мекендердің сыртында сымдар аз көлемде болғанда тіреулердің табандары едәуір шіріген жағдайларда, жапсарлас тіреулерді бекітіп, бөлшектелетін тіреуді арамен кесіп, кәбілдерімен бірге жерге түсіруге рұқсат етіледі. Кәбілдер жерде шешіледі.

7.5 Сымдарды және кәбілдің салмақ түсетін арқанын жерлендіру тәртібі 
7.5.1 Желіде жұмысты бастар алдында жұмыскер бөгде кернеудің жоқтығына көз жеткізуге міндетті, сонсоң бөгде кернеудің жоқтығына көз жеткізіп алып, салмақ түсетін сымарқанды жерлендіріп, екі тұсынан қысқарту қажет. Бірінші кезекте жерлендірудің тасымалы шинасы топыраққа орнатылады, сонсоң сымарқанның сымы жалғанады. Жерлендіргіштің иілімді мыс сымының қимасы 16 мм2 кем болмауы тиіс.
7.5.2 Жерлендірілетін орындар жұмыс жүргізілетін жерден жақсы көрінетіндей есеппен таңдалуы тиіс. Салмақ түсетін сымарқанның сымын диэлектрлі қолғаппен жерлендіру және қысқарту қажет, оған қоса жерлендірілетін өткізгіш алдымен жерлендіруге, сонсоң сымдарға жалғанады.

Жерлендіргіштер 0,5 метрден кем емес тереңдікке қағылуы тиіс.

Тізбектің салмақ түсетін сымарқанының бір сымын жерлендіріп, екіншісін жерлендірмей қалдыруға тыйым салынады.

7.5.3 Жерлендіру өткізгішін шешіп алғанда оны әуелі желіден, сонсоң жерлендіруден ажырату қажет.

7.5.4 Телескопты ошауланған мұнарасы бар автомобильді пайдаланған кезде жұмысты сымдарды жерлендірмей жүргізуге болады.

7.5.5 Салмақ түсетін сымарқаны бар кәбілді ӘБЖ-не ілгенде желінің бойындағы кәбілді ұзындығы 250 метрден аспайтын жекелеген учаскелермен тарқатқан жөн. Жерде жатқан кәбіл көршілес учаскелерде тарқатылған ссымдармен жанаспауы тиіс.

7.5.6 Салмақ түсетін сымарқаны бар кәбіл тіреуге құрғақ арқанның көмегімен шығарылады.

7.5.7 Салмақ түсетін сымарқаны бар кәбілді ілудің және ретке келтірудің барлық жұмыстары диэлектрлі қолғаппен орындалады.

8 Қадалы желілерді салу және пайдалану 
8.1 Шатырлардағы жұмыс
8.1.1 Қадалы желілердегі жұмыстар сақтандыру белбауының және диэлектрлі кебістерді немесе өкшесі резеңке аяқ киімді пайдаланып, жүргізіледі.

8.1.2 Қадалы желінің трассасын бөлгенде тіреуге кіреберістердің қауіпсіздігін  қарастыру (люктерді, сатыларды жайластыру, сақтандыру сымарқандарын ілу) қажет.
8.1.3 Жалпақ шатырларды қоспағанда, мұзбен немесе қардың жұқа қабатымен жабылған шатырдағы жұмыс істеуге тек кем дегенде екі адамдық бригаданың апатты жою үшін ерекше жағдайларда ғана рұқсат етіледі.

8.1.4 Шатырға ішкі сатымен көтеріліп, шатыр астынан және арнайы люктен шыққан жөн. Люк жоқ болғанда шатырға төбедегі терезе арқылы шыққан жөн.

Шатырға түзік өрт сатысымен көтерілуге тек екі қабаттан аспайтын ғимараттарға ғана рұқсат етіледі.

8.1.5 Екіден астам қабаты бар ғимараттардың шатырына шығуға тек шығатын люктер арқылы ғана рұқсат етіледі.

Шығатын люктер болмаған жағдайда екіден астам қабаты бар ғимараттардың шатырларына тіреулер орнатуға тыйым салынады.

8.1.6 Темір шатырға шығар алдында индикатордың көмегімен онда қауіпті кернеудің жоқтығына көз жеткізу қажет.

Шатырдан қауіпті кернеуді байқаған жұмыскер бұл туралы ғимаратты пайдаланатын ұйымға және кәсіпорынның басшысына хабарлауға міндетті.

Шатырға қауіпті кернеу бар болғанда шығуға тыйым салынады.

Шатырға шығарда төбедегі терезенің аспалы рамасынан ұстауға тыйым салынады.

8.1.7 Беткейі бар шатырда (ішкі суағары бар шатырдан басқасы) жүргінде, тіреуге сақтандыру сымарқанымен байлану қажет. Сымарқан сақтандыру белбауының екі сақинасы арқылы өткізіледі және берік түйінмен байланады.

8.1.8 Беткейі бар шатырларға тіреулер орнатқанда шатыр астында итарқаларға сақтандыру сымарқанымен байлану қажет. Тіреулерді кем дегенде екі жұмыскер орнатады. Жұмыскердің шатырда жүруіне қарай шатыр астындағы екінші жұмыскер сымарқанды аздап тартылатындай етіп шығарылады. Шатырда тіреуге қуыс ойылғаннан (дайындалғаннан) кейін сымарқан қуыстан өткізіледі және шатыр астындағы арқалыққа берік бекітіледі. Қуыстан өткізілген сымарқан қажалып кетпеуі үшін қуысқа ернеулері қайырылған металл төлке ендіріледі.

Кермелерді бекітуге арналған бұрандаларды орнатып, бекітіп алып, сымарқан бұрандалардың біріне байланады, бұл жұмыс істеушілерді сақтандыруға мүмкіндік береді. Тіреулерді орнатқанда сақтандыру сымарқаны жұмыстар жүргізілген барлық уақытта итарқа арқалығына байланған күйін қалады.

8.1.9 Сақтандыру белбауының шынжырымен тіреуге ол түпкілікті орнатылып болғаннан кейін бекітіліп, қамыттармен және барлық кермелермен бекітіледі, ал сақтандыру сымарқаны төбедегі терезе арқылы беріліп (тартылып), шатыр астына бекітіледі.

8.1.10 Электр жарықтандырғыш желі сымдарының үстіндегі және электрлендірілген темір жолдың, трамвайдың және троллейбустың түйіспелі желілерінің үстіндегі өтпелі тіреулердегі сымдар Қағидалардың 10 бөлімінде баяндалған барлық сақтық шараларын сақтай отырып, арқанды ілгектің көмегімен ілінеді.

8.1.11 Сымдарды тартқанда және ретке келтіргенде блоктарды тіреудің құбырына бекіткен жөн.

Блоктарды шатырдың қоршауларына, түтіндік және желдету құбырларына бекітуге тыйым салынады.
8.1.12 Габариттері 2,5 метрлік тіреулерге ілінген сымдармен жұмыс істегенде, алмалы-салмалы баспалдақтарды пайдаланған жөн.

8.1.13 Бұрыштағы тіреулердегі жұмыс бұрыштың сырт жағынан жүргізіледі.

8.1.14 Шатырларға орнатылған кедергіге және қоршауларға отыруға тыйым салынады.

8.2 Материалдарды, жабдықтарды, сымдарды, кәбілді көтеру
8.2.1 Сымдарды түрлі ғимараттарға орнатылған тіреулердің арасына ілу арқандардың көмегімен жүргізіледі, ол үшін бір және басқа шатырдан жерге арқан түсіріледі. Жерде арқандар байланып, сымның орамы орнатылған шатырға көтеріледі; сонсоң орамдағы сымның ұшы арқанға байланып, көрші ғимараттың шатырына тартылады (аздап керіп).
Сымдарды немесе арқандарды бір шатырдан екіншісіне лақтыруға тыйым салынады. 
Сымдарды көше арқылы ілгенде ескертпе белгілері мен ақырын жүру қажеттігі туралы ескертетін күзет посттары орнатылады.

Сымды көтерген кезде көлік қозғалысы тоқтатылады.

8.2.2 Материалдар мен инструменттер шатырға ішкі сатымен люк немесе төбедегі терезе арқылы жеткізіледі.

8.2.3 Жүкті шатырға көтеретін жер қоршалуы тиіс. Қоршаудан бөлек көтеретін жердің жанында күзет посттарын орнатқан жөн. Жүктерді көтеру ауладан жүргізіледі.

8.2.4 Шатырға көтерілген материал оның құлап кетуіне, соның ішінде желдің әсерімен құлап кетуіне қарсы шара қолдана отырып орналастырылады. Ұсақ материалдар мен инструменттер монтердің сөмкесіне салынады. Шатырдан сырғанап кетуі мүмкін заттар бекітіледі.

8.2.5 Шатырдағы жұмыстар аяқталғаннан кейін қалдықтар мен бүкіл қалған материал шатырдан жинап алынады.

Шатырдан әлдебір нәрсені лақтыруға немесе сыпыруға тйым салынады.

9 Үйлерге тарату желілерін монтаждау және пайдалану кезінде қауіпсіздік және еңбекті қорғау қағидалары 
9.1 Тарату желісін монтаждау
9.1.1 Ғимараттың сырт жағындағы кірмеде жұмыс істегенде тек сатыларды қолдануға рұқсат етіледі.
Бұл үшін жәшіктерді және басқа заттарды қолдануға тыйым салынады.

9.1.2 Бір учаскеде тарату желісін монтаждау жұмыстарын бір мезгілде бірнеше жұмыскердің түрлі биіктікте жүргізуіне тыйым салынады.

9.1.3 Үй-жайдың ішінде сатыдан 4 метрден аспайтын биіктікте жұмыс істеуге рұқсат етіледі. Үлкен биіктікте жұмыс істегенде қармақ баулар мен мінбелер орнатылуы тиіс.

9.1.4 Ұяларды, сайлар мен қуыстарды тесердің алдында қабырғалар оларда жасырылған сымдарды зақымдап алмау үшін мұқият тексеріледі.

9.1.5 Ұяларды, сайларды, қуыстарды, штробтарды тескенде немесе ғимараттардың кірпіш, тас және бетон бөліктерін шлямбурлағанда жұмыс істеп жатқан және жанында болған адамдарды жарықшақтармен немесе кездейсоқ құлаған сайманмен жарақаттануын болдырмау шаралары қолданылады. Бетон немесе кірпіш қабырғаларда қуыстарды штробтағанда және тескенде қолғаппен және әйнектері сынбайтын сақтандыру көзәйнектерді пайдаланған жөн. 

9.1.6 Жасырын электр өткізгіші болуы мүмкін қуыстарды бұрғылауды, қабырғалар мен жабындарды штробтауды, сондай-ақ оларды орындау кезінде электр сымдары мен құрылғылардың оқшауламасы зақымдалуы мүмкін басқа жұмыстарды жүргізуді жасырын электр сымдарының төселген жері анықталғаннан кейін жүргізген жөн. Ғимараттардың қабырғаларындағы жасырын сымды дәл анықтау үшін мамандандырылған аспап қолданылады. Аспап жасырын сымды дәл анықтауды (± 2 см) қамтамасыз етуі тиіс.

9.1.7 Материалдарды ойықтар немесе өтпежолдар арқылы түсіруге тек төменнен тиісті бақылау болған жағдайда ғана түсіруге болады.

9.2 Шатыр астындағы жұмыстар
9.2.1 Шатыр астында жұмыс істегенде қоршалмаған люктерге құлап кетуді, арқалықта, тақтайларда және т.т. шығып тұрған шегелермен жарақат алмау үшін сақтықты сақтау қажет.

9.2.2 Егер шатыр астында жарықтандыру болмаса, жұмыс аккумулятордағы немесе батареялардағы электр шамының жарығымен жүргізіледі. 
9.2.3 Шатыр астында ашық отты (шырағдандарды, сіріңкелерді және т.т.) пайдалануға және темекі шегуге тыйым салынады.

9.2.4 Шатырда дәнекерлеу лампасымен немесе газ жанарғысымен жұмыс істеуге тыйым салынады. 
9.2.5 Саты алаңшасынан шатыр астына және шатыр астынан шатырға көтерер алдында, сондай-ақ шатырда жылжытқан кезде жолда кездесетін барлық металл конструкцияларды (егер есіктер темірмен қапталса, сатылар, люктер, арқалықтар, желдеткіш және сымымдылық үйметтері жылыту сөмкесіндегі металл жабында және т.т. келгенде) кернеуі төмен индикатормен кездесуі мүмкін.

10  Қашықтан қоректендіру көзі бар байланыс желілеріндегі жұмыстар кезінде қауіпсіздік және еңбекті қорғау қағидалары  

10.1 Қашықтан қоректендіру көзі (ҚҚ) бар желі жабдығын қосқанда БҚКТЖ-дағы абонент карточкасына қашықтан қоректендіру көзі бары туралы ақпарат енгізілуі тиіс. 

10.2 Жұмыстар басталар алдында БҚКТЖ жұмыскерлері желі монтері қашықтан қоректендіру көзінің бары туралы ескертуге міндетті.

10.3 БҚКТЖ-да ҚҚ бар желіде жұмыс жүргізгенде ҚҚ ажыратылуы тиіс. Одан бөлек, кернеудің қате қосылуы мүмкіндігін болдырмау үшін БҚКТЖ-да «Қоспаңыз! Адамдар жұмыс істеп жатыр» деген жазбасы бар плакаттар ілінеді. 

10.4 Жұмыс аяқталғаннан кейін плакаттарды шешіп алуға және ҚҚ кернеуін қосуға тек плакаттарды ілген адам ғана құқылы болады.

11  Байланыс желісінің жер үсті электр көлігінің түйіспе желілері сымдарымен және электр тарату желілерімен қиылысқан және жақындаған кездегі қауіпсіздік және еңбекті қорғау қағидалары 
11.1 Жалпы ережелер
11.1.1 Байланыс желілерінің жер үсті электр көлігінің түйіспе желілері сымдарымен және 1000 В дейін және 1000 В жоғары электр тарату желілерімен қиылыстарын жайластыру жұмыстары тек рұқсат-нарядпен ғана жүргізіледі. Жұмыстарды атқаруға электр қауіпсіздігі тобы ІІІ (үштен) төмен емес жұмысшылар ғана жіберіледі. Жұмыстар басшысының электр қауіпсіздігі тобы IV (төрттен) төмен болмауы тиіс.

11.1.2 Елді мекендердегі және жүріс жолдардағы қиылыстарды жайластырғанда, жолдың түріне қарасмастан, жүргіншілер мен көліктерді қауіп туралы жалаушалармен ескертетін күзет посттары қойылады.

11.1.3 Жұмыс істер алдында сымдарда бөгде кернеудің жоқтығына көз жеткізу қажет.

11.1.4 Сымдарда бөгде кернеудің жоқтығы кернеу индикаторымен тексеріледі. Электр тарату желілерімен әуеде қиылысатын (жақындайтын), кернеуі 1000 В жоғары электрлендірілген темір жолдардың түйіспе желілерімен жақындайтын ӘБЖ сымдарында бөгде кернеудің жоқтығын тексеру әуелі жоғары вольттық кернеумен жүргізіледі. ӘБЖ сымдарында 1000 В жоғары бөгде кернеу жоқ болғанда төмен кернеу индикаторының көмегімен БЖ сымдарында 1000 В төмен бөгде кернеудің жоқтығын тексеріледі.

1000 В жоғары электр тарату желілерімен және электрлендірілген темір жолдар желілерімен қиылысатын (жақындайтын) БЖ сымдарында бөгде кернеудің барын тек бір төмен кернеулі индикатормен анықтауға тыйым салынады.

11.1.5 ӘБЖ сымдарында бөгде кернеуді анықтаған жұмыскер жұмыстарды доғарып, бұл туралы жұмыстардың басшысына хабарлауы және бұзылымды жойғанға дейін жұмысқа кіріспеуі тиіс.

ӘБЖ-не қызмет көрсететін жұмыскерлерге электр желісіндегі бұзылымды жоюға тыйым салынады.

11.1.6 Жылына бір мәрте ӘБЖ электр тарату желілерімен жақындайтын және қиылысатын учаскелерін осы учаскелердің техникалық нормаларға сәйкестігін тексеру мақсатында аралау жүргізіледі. Техникалық нормаларға жауап бермейтін ӘБЖ және ЭТЖ қиылыстары қауіпті қиылыстар ретінде есепке алынып, осы қағидалардың Г қосымшасына сәйкес желілік-кәбілдік үймереттерді техникалық қарап-тексеру журналына енгізіледі.
Тексеріс нәтижелері бойынша акт және қауіпті қиылыстарды техникалық нормаларға келтіру жоспары жасалады.

11.2 ӘБЖ-нің жер бетіндегі электр көлігінің түйіспе желілерімен қиылысуы
11.2.1 ӘБЖ сымдарын, қиылысатын жер үсті электр көлігінің түйіспе желісі сымдарын үлу және шешу жұмыстар жүргізілетін жердегі түйіспе желіні ажыратып және жерлендіріп жүргізіледі.

Ерекше жағдайларда мүдделі ұйымдармен келіскен жағдайда трамвайлар мен троллейбустардың түйіспе желісімен қиылысатын ӘБЖ-дегі жұмыстарды түйіспе желідегі кернеуді түсірмей жүргізуге рұқсат етіледі.

11.2.2 Түйіспе желіде кернеудің түсірілген-түсірілгеніне қарамастан түйіспе желі дистанциясы (ауданы) өкілінің жұмыстар жүргізілген жерде болуы міндетті.

11.2.3 Жұмыстар жүргізілетін жерде сымдарды түйіспе желінің үстінен құрғақ арқанның көмегімен тартқан жөн.

Арқан жерден немесе автомұнарадан түйіспе желі арқылы лақтырылады және сонсоң ол көтеріліп, өтпелі тіреулерге бекітілген блоктар арқылы өткізіледі, арқанның ұштары байланады, соның нәтижесінде ілмек пайда болады. Тартылатын сым арқан ілмегінің түйініне байланып, тіреуден тіреуге (қададан қадаға) аралық арқылы жылдам тартылады.

Сымның салбырауын болдырмау үшін ол біршама тартылған күйде ұсталып тұрады және жылжи отырып, әр 1,5–2 м сайын арқан ілмегіне бекітіледі.

Шығыршықтары бар ілмек бекітілетін сымнан өтпелі тіреулердің оқшаулағыштарына бекітілгеннен кейін босатылады.

11.2.4 Түйіспе желінің кернеуіндегі қиылыстарды жайластырудың барлық жұмыстары оқшаулағыш саптары бар сайманды қолданып, диэлектрлі қолғаптармен және кебістермен атқарылады. Тартылатын ӘБЖ сымы жерлендірілуі тиіс. Құрғақ арқанды ажыратылмаған түйіспе желісі арқылы лақтыруға тек автомұнарадан ғана рұқсат етіледі, әрі қарай жұмыстар Қағидалардың 11.2.3 тармағында көрсетілгендей жүргізілуі тиіс.
11.3 ӘБЖ-нің электр тарату желілерімен қиылысуы және жақындауы 
11.3.1 Кернеуі 1000 В және одан жоғары электр тарату желілерімен (электр желісі) байланыс желілерінің қиылыстарын жайластыру жұмыстары ӘБЖ кәбілін жерге төсей отырып жүргізіледі.

ӘБЖ сымдарын электр тарату желілерінің сымдарының үстінен ілуге тыйым салынады.  
11.3.2 Егер сымдар ғимараттарға орнатылған қадаларға ілінсе тартылатын сым жерлендіріледі. Тартылатын сым берілетін ғимараттың шатырынан құрғақ арқан түсіріледі, автомұнараның кәрзеңкесінде отырып, ол электр тарату желісі арқылы лақтырылады. Қарама-қарсы ғимараттың шатырынан арқан ілмегі түсіріледі. Лақтырылған арқанның ұшы осы ілмекпен жалғанып, ол бірінші ғимараттың шатырына көтеріледі. Арқан ілмегіне екінші қадаға бекітілген блоктың көмегімен сым байланып, басқа ғимараттың шатырына тартылады. 

Сымның салбырауын болдырмау үшін ол біршама тартылған күйде ұсталып тұрады және жылжи отырып, әр 1,5–2 м сайын арқан ілмегіне бекітіледі.

Шығыршықтары бар ілмек бекітілетін сымнан сымдар бекітілгеннен кейін ғана босатылады. 
11.3.3 ӘБЖ сымдарын жалаң және оқшауланған электр тарату желісі сымдары арқылы лақтыруға тыйым салынады.

11.3.4 Жауын және қар жауып тұрғанда қиылыстарды жайластыру жұмыстарына тыйым салынады.

11.3.5 Электр тарату желілерінің ӘБЖ-мен қиылысқан жерлерінде кәбіл ендірмелерін зақымдалғанда уақытша байланысты орнатуға тек апатты жою кезіне ғана рұқсат етіледі, оған қоса зақымдалған кәбілдің орнына әуе сымдарын ілуге тек ЭОҚ белгіленген габариттер сақталған жағдайда ғана рұқсат етіледі.
11.3.6 Бұрыннан бар байланыс желілерінің электр тарату желілерімен қиылыстарындағы жұмыстар тек электр тарату желісінен кернеу түсірілгеннен және жұмыстар жүргізілетін жердегі өтпелі тіреулердің екі жағындағы ӘБЖ сымдары жерлендірілгеннен кейін ғана жүргізіледі. Кернеуді түсіру мүмкіндігі мен уақыты туралы электр тарату желілерінің иелерімен күнібұрын келісу қажет. Егер сымдардан кернеуді түсіру мүмкін болмаса, онда жұмысты оқшауланған саптары бар сайманды пайдаланып, міндетті түрде диэлектрлі қолғаппен кернеуді түсірмей жүргізуге рұқсат етіледі. 

Тартылатын сымның электр тарату желісімен жанасуының алдын алу үшін тартылатын сым арқылы ол көтерілгенге дейін қиылысатын желінің екі жағынан арқан лақтыру қажет. Арқандардың ұштарын жерге қағылған адаға бекіту қажет.
Электр тарату сымдарының астынан немесе үстінен өтетін ӘБЖ сымдарын диэлектрлі қолғаппен және кебіспен тарту және ретке келтіруқажет, оған қоса сымдарды тікелей тартатын жұмыскерлер диэлектрлі қолғаптардан бөлек диэлектрлі қолғаптардан қысқарақ болатын брезент қолғап киген жөн.

12  Тиеу-түсіру жұмыстары мен жүктерді тасымалдау кезінде қауіпсіздік және еңбекті қорғау қағидалары 
12.1 Жүктерді тиеу-түсіру жұмыстары мен тасымалдау 12.3.009-76 МемСТ-на, Жүк көтергіш крандарды орнату және қауіпсіз пайдалану қағидаларына, Темір жол көлігінде тиеу-түсіру жұмыстарында қауіпсіздік және өндірістік санитария қағидаларына сәйкес жүргізіледі.

12.2 Жүктер көлік құралдарына тасымалдау кезінде олар ығыспайтындай және құламайтындай етіп орнатылады, жиналады, орналастырылады және бекітіледі.

12.3 Бағандарды түсіру басталар алдында жұмыстардың басшысы олардың платформаға жиналуының жай-күйін (беріктігін) тексереді және осыған қарай түсіру тәсілін белгілейді.

12.4 Темір жол платформасынан немесе жартылай вагоннан пойыз толық тоқтағанға дейін түсіруге тыйым салынады.

Түсіруге қойылған платформалар (жартылай вагондар) тоспалармен тежеледі.

12.5 Жапарлас түсірілетін платформалардың арасындағы қашықтық 5 метрден кем болмауы тиіс. Егер түсіру шебінің шарттары бойынша платформаларды ағыту мүмкін болмаса, онда түсіру бір платформа арқылы жүргізіледі.

12.6 Платформаны қолмен қозғауға ерекшелік ретінде рұқсат етіледі.

Платформаның алдында тұруға және өзіне тартуға тыйым салынады. Платформаны тежеу үшін рельстерге күнібұрын платформаның тоқтаған жеріне тоспалар қойылады. Төрт осьті платформаны кем дегенде сегіз адам итереді.

12.7 Бағандар тиелетін және түсірілетін жерлерде бағандардың шашылуын болдымайтын айлатектіктер қарастырылады.

12.8 Платформаның борттарын кем дегенде екі жұмысшы ашады. Бағандар мен жалғамалар механикаландырылған тәсілмен түсірілгенде жұмыстардың басшысы мыналарды қадағалайды:

1) кран жебесінің шығарымы барынша аз болуын, электрлендірілген темір жодардың түйіспе желісі сымдарымен габариттің сақталуын;

2) тасымалдау кран құралының қосымша бекітілуін (темір жол крандары рельсті қармағыштармен бекітіледі, ал автомобиль крандары шығармалы тіреу-аутригерлерге қойылады);

3) жүктерді ілмектеу қағидаларының сақталуын, «бөрікпен» тиелген бағандарды қауіпсіздендіру сатылардан жүргізілуін.

4) Егер «бөріктің» салмағы кранның жүк көтерімділігінен аспаса, оны сымды байламын шешпей бір кезекте түсіруге болады. Егер «бөріктің» салмағы кранның жүк көтерімділігінен асатын болса, оны бөлшектеп түсіру қажет, бұл ретте дестенің әр жағынан биіктігі дестенің үстіңгі деңгейінен 0,3 метр жоғары үш сақтандыру қадасы орнатылады.

12.9 Бағандарды қолмен түсіргенде тиеу-түсіру сайманының (еңістік, ілмектер, блоктар, қысқаштар, арқандар, сымарқандар, сүймендер) түзіктігі мен беріктігі алдын ала тексеріледі.
12.10 Бағандарды домалату және жылжыту үшін тақтайшаларды, тұғырларды және т.т. қолдануға тыйым салынады.

12.11 Бір мезгілде бірнеше бағанды лақтыруға тыйым салынады.

12.12 Бағандарды тиеу және түсіру кезінде автомобиль (трактор) тежелуі, доңғалақтарының астына тіреулеп қойылуы тиіс.

12.13 Бағандарды тіркемелі автомобильдер мен тракторларға тиеуді автомобильдің платформасына және тіркемеде тиеуге қарама-қарсы жақтан алдын ала тіреу орнатып, кузовқа қатарлап жүргізген жөн.

12.14 Ұзын өлшемді жүктерді (құбырлар, бағандар) ұзартылма тіркемесі бар автомобильге тиегенде автомобильдің кабинасының артына орнатылған қалқаншаның және жүктің бүйірінің арасына бұрылғанда және айналғанда жүк қалқаншаға тимеуі үшін саңылау қалдырылады.

12.15 Бағандарды тіреусіз жинауға тыйым салынады.

12.16 Автомобильге жинағанда астыңғы қатардың астына және тіреулер немесе жалғамалар қатарларының арасына ағаш төсемдер қойылады.

Бағандарды автомобильге қолмен тиеу және түсіру шағын механикаландыру құралдарының және айлатетіктерінің көмегімен жүргізіледі.

12.17 Бағандар немесе жалғамалар тиелген автомобильдің платформасында, сондай-ақ автомобильдің немесе трактордың тіркемесінде адамдарды тасуға тыйым салынады.

12.18 Бағандарды автомобильдерден қолмен түсіргенде өздігінен ұсталып тұратын еңістіктерді (еденарқалық) пайдалану қажет. Олар автомобильдің бортына тоқтатқыштары бағандардың жерге еркін домалап кетуіне кедергі келтіретіндей етіп бекітіледі.

12.19 Мыналарға:

1) түсіру аяқталғанға дейін бағандарды домалатуға;

2) автомобильден домалатылатын бағанның алдына тұруға тыйым салынады.

12.20 Бағандарды көлік-арбамен тасымалдау үшін тежегіш айлатетіктері (металл қалыптар немесе шынжырлар) бар арбалар пайдаланылады.

12.21 Түсірілген бағандар ағаш тақтайларға тегіс қатармен дестелеп жиналады; қатарлардың арасында шеткі бағандарға сыналанған төсемдер болуы тиіс. Дестеде алты қатардан артық болмауы тиіс.

12.22 Бағанды қолмен тасығанда жұмысшылар бағанның бойына бойына қарай орналасады. Бағанды бір иықпен алып жүру қажет. Бағандарды көтеруге және лақтыруға бір мезгілде аға жұмысшының пәрменімен рұқсат етіледі.

12.23 Ағаш бағандарды қолмен тасыған кезде жұмысшылар саны бір жұмысшыға ең көп жүктеме 20 килодан есептеліп анықталады.

12.24 Темір бетон тіреулер мен жалғамалар тек қысқаштардың және басқа айлатетіктердің көмегімен тасылады.

Темір бетон тіреулер мен жалғамаларды иықпен тасуға тыйым салынады.

12.25 Трансформаторлар, машиналар және басқа жабдықтар көтерілгенде сымарқан (трос) қаңқаларға, рамаларға немесе осы мақсатқа арнайы көзделген бөлшектерге (шығыршықтар, қапсырғыштар және т.б.) бекітіледі.

12.26 Салмағы ауыр жүктер сымарқанның көмегімен ғимараттардың баспалдақтарынан баспалдақтардың басқыштарына төселген тақтайшалармен жылжытылады. Жылжытуды жеңілдету үшін жүктердің табанынан домалатқыштар салынады.

Көтерілетін немесе түсірілетін жүктің артында немесе алдында тұруға тыйым салынады.

12.27 Жүкті домалатқышпен жылжытқанда жолды бөгде заттардан тазартқан, ал ой-шұңқырларға берік тақтайлар төсеген жөн. Домалатқышлардың ұштары жүктің астынан 0,5 метрден аса шықпауы тиіс. Домалатқыштарды жүктің астына келтіру үшін сүймендер мен домкраттар қолданылады. Жүктің алдыңғы бөлікке аударылып кетуін болдырмау үшін қосымша домалатқыштар қойылады.

12.28 Жүкті еңісті жазықпен түсіргенде жүктің өз салмағымен сырғануына немесе аударылып кетуіне кедергі келтіретін айлатетіктер қолданылады.

12.29 Тозаң тәріздес материалдармен (цемент, әк, гипс және т.б.) тиеу-түсіру жұмыстары әдетте механикаландырылған тәсілмен атқарылады. Тозаң тәріздес материалдарды тиеу мен түсіруді қолмен атқаратын жұмыскерлер арнайы киіммен, арнайы аяқ киіммен, тұмылдырықпен және ауырсынуға қарсы көзәйнекпен қамтамасыз етіледі. Тиеу-түсіру жұмыстары қолғаппен жүргізіледі.

13  Ағаш қырқу жұмыстарын жүргізген кезде қауіпсіздік және еңбекті қорғау қағидалары 
13.1 Бағандарды өз бетінше дайындауға (ағаштарды шабу, құлату, сүйретіп тасымалдау, шығару, жинау және т.т.) жұмыстар кезінде 12.3.015 МемСТ бойынша ЕҚ талаптары сақталады. 
13.2 Ағаштардың бастарын кесу Байланыс желілерінің бойында өскен ағаштардың бастарын кескен кезде қауіпсіздік техникасы жөніндегі нұсқаулықтың және осы Қағидалардың талаптарына сәйкес жүргізіледі.

13.3 Ағаштардың бастарын кесуді автомұнарадан және жалғамалы сатыдан жүргізуге болады. Сатылардың адырналарының үстіңгі ұштары сатыны ағаштың өзегінең мәселен, ұштарына және ортасына өткір бүрлер пісірілетін металл жартылай сақиналармен бекітуге мүмкіндік беретін айлатетікпен жабдықталады.

13.4 Сатыларды немесе телескопиялық мұнараларды пайдаланып, ағаштарды кесу кемінде екі адамдық бригадамен орындалады. Ағаштардың бастарын жерден бұтақ кескіштің көмегімен кесуге бір жұмыскердің орындауына рұқсат етіледі.

13.5 Ағаштарды жолдардың жүріс бөлігіне және жүргіншілер соқпағының жанында құлатқанда қауіп туралы ескерту үшін күзет посттары орнатылады.

13.6 Жұмыс аяқталғаннан кейін ағаштардың араланған және салбыраған бастары мен бұтақтарын қалдыруға тыйым салынады.

14 Аралау және қарап-тексеру
14.1 Әуе байланыс желілерін (ӘБЖ) тіреулерін бақылау қарап-тексеру қауіпсіздік талаптарына сәйкес келмейтін тіреулерді (апатты тіреулерді) анықтау мақсатында жүргізіледі.
14.2 Тіреулерді бақылау қарап-тексеру (жөндеу кезінде қарап-тексеру жүргізілгеніне қарамастан) көктемде жөндеу маусымы басталғанға дейін жүргізіледі. Қарап-тексеру нәтижелері осы Қағидалардың В қосымшасына сәйкес бақылау парақшаларына түсіріледі.
14.3 Тіреулерді бақылау қарап-тексеруді анық есепке алу, уақтылы және сапалы жүргізу үшін ӘБЖ пайдалануға жауапты учаске бастығы, ЖТЦ/ЖТУ басшысы, МЖ ТҚО басшылары дербес жауап береді.

14.4 Желіге қызмет көрсететін техникалық персонал ағымдағы қадағалау тәртібімен тіреулердің жай-күйін жүйелі түрде қадағалауға және қажет болған жағдайда оларды бекіту немесе айырбастау шараларын тез арада қолдануға міндетті.

14.5 ӘБЖ аралау және қарап-тексеру электр қауіпсіздігі біліктілік тобы ІІІ (үштен) төмен емес жұмыскерлер жүргізеді.
14.6 Бақылау қарап-тексеру жүргізу кезінде анықталған апатты тіреулер тез арада тіреудің айналасы темір бетон жалғамалардан 30 см жоғары биіктікте ені кем дегенде 5 см қызыл жолақпен және «А» әрпімен таңбалануы, айырбастау жоспарлары есепке алынуы, сонсоң бір ай мерзімінде бекітілуі немесе айырбасталуы тиіс. 

14.7 МЖ ОТҚ басшысы бақылау қарап-тексеру парақтары негізінде апатты тіреулер мен темір бетон жалғамалардың адрестік тізімін жасауға міндетті. Қолда бар апатты тіреулер мен темір бетон жалғамалардың осы тізімімен желіге қызмет көрсететін техникалық персонал қағаз тасығышта жеке қолын қойып, танысуы тиіс.
14.8 Егер қарап-тексеру кезінде мыналар анықталса, тіреу апатты болып есептеледі:
1) темір бетонды жалғамада (тіреу) зақымдану: сызаттар, жарықтар болса, арматура көрініп тұрса;

2) бандаждардың, пісірме жіктердің, бұрандалы және тойтармалы жалғанымдардың тұтастығы бұзылса, металл элементтері жұлынса, металл таттанса;
3) темір бетон жалғаманы ағаш тіреуге бекіту бандажы босап кетсе, және тіреу шайқағанда бандажда еркін салбырап тұрса;

4) темір бетон жалғаманы ағаш тіреуге бекіту бандажы зақымдалса;
5) тіреу вертикальдан ауытқыса;

6) ағаш тіреулердің жол берілмейтін шіруі;

7) ағаш бөлшектер жанған және ыдыраған;

8) темір бетон тіреулерде сызаттар мен зақымданулар болған.

14.9 Апатты тіреулерде жұмыстар жүргізуге тыйым салынады.

15  Ағаш тіреулердің, жанама тіреулер мен қадалардың шіру дәрежесін анықтау
15.1 Тіреуді ұзына бойына бақылау сыртынан қарап-тексерумен және тықылдатумен жүргізіледі. Сау ағаш тықылдатқанда қатты дыбыс, шіріген ағаш қатаң дыбыс шығарады. Сыртынан қарап-тексеру нәтижелері бойынша сұққының көмегімен ағаштың шіру дәрежесін тексеру қажеттігі айқындалады.
15.2 Тіреулердің табанын бақылау мынадай кезектілікпен жүргізіледі: тіреуді 25-30 см тереңдікте қазып, ағаштың бетін мұқият қарап шығып, ағаштың сапасын тақылдатып анықтайды. 

1 сурет – Тіреудің шіру тереңдігін өлшеу (өлшемдері (мм) және 
тіреу ағашының шіру дәрежесін анықтаған кезде тіреудің айналасында қазылатын орлардың орналасуы, жер деңгейінен төмен)
15.3 Егер тіреу шірісе, онда сұққымен шіру тереңдігі анықталады. Бұл үшін сұққымен шеңберді бойлар 3 тесік жасалып, шіру тереңдігі сантиметрмен өлшенеді. Сонсоң алынған шамалар қосылады, соманы 3-ке (сұққымен тесілген жерлер саны) және тіреудің шіруінің орташа шамасы алынады. 
15.4 Сонсоң тесілген жердегі тіреудің диаметрі өлшенеді. Өлшеу нәтижелері бойынша тіреуге шығу мүмкіндігі анықталады, ол үшін шірудің орташа радиумв есептеледі. 

Кор = (К1 + К2 + К3) /3, мұнда K1, К2, К3 – 1, 2, 3 өлшемде сырттай шірудің тереңдігі.

Есептеу үлгісі:
1)  3 тесу орындалады: 1 = 2 см, 2 = 3см, 3 = 4 см;
2) Кор = (К1 + К2 + К3) /3 = (2+3+4)/3 = 3 см;  
тіреу табанының диаметрі өлшенеді және салыстыру жүргізіледі:

егер Кор тіреудің диаметрі 20-дан 25 см дейін болғанда 2,5 см асады,
немесе Кор тіреудің диаметрі 25-тен 30 см дейін болғанда, 3 см асады,
немесе Кор тіреудің диаметрі 30 см асатын болса, 4 см асады  

онда бұл тіреуге шығуға тыйым салынады!

15.5 Жүріп өту қиын жерлерде (таулар, батпақтар және т.т.) және ауа-райының қолайсыз жағдайларында (жауын, қар жауу) ӘБЖ аралауды және қарап-тексеруді мына талаптарды сақтай отырып, кем дегенде екі жұмыскер жүргізеді:

1) жұмыстар басталар алдында мақсатты нұсқамалық өткізіледі, оның барысында жұмыскерлер шалғай жерлерде жұмыстар жүргізу ерекшеліктерімен танысады;

2) жұмыскерлер ауданның географиялық сызбасымен және ерекшеліктерімен, жергілікті жерлерде бағдарлау қағидаларымен, компаспен жұмыс істеу тәсілдерімен танысады;

3) бейтаныс және шалғайдағы ауданды аралаған кезде өзімен бірге жергілікті жердің картасын, компас, балта, пышақ, дымқылданбайтын қорапта сіріңке және әр адамға тағамдар қорын алып шаққан жөн. Орманда ағаштарға оңай тауып алуға болатын кертік жасалады;

4) барлық жұмыскерлер адасқан адамды іздестіруде қолданылатын дабылдаманы (көрінетін, дыбысты) білуі тиіс.

Дабылдар күнібұрын келісіледі.

Көшкін қауіпті учаскеге ауа райы қолайсыз болғанда: күрт жылынғанда, тұманда, қар жауғаннан немесе қатты бұрқасыннан кейін көп кешікпей шығуға тыйым салынады.

15.6 Қыс мезгілінде елді мекендерден және көпшілік пайдаланатын жолдардан жырақ аудандарға жаяу шығуға қажет болған жағдайда бір мезгілде үш адамнан кем емес топпен және 3 шақырымға дейінгі қашықтыққа рұқсат етіледі.

15.7 Аралау кезінде жұмыскерлер өзімен бірге диэлектрлі қорғау құралдары: индикатор, қолғаптар, оқшаулау тұтқалары бар сайман мен ескерту белгілері немесе плакаттары болуы тиіс.

15.8 Кернеуі 1000 В дейін электр тарату желісінің сымдарына тиіп тұрған ӘБЖ үзілген сымы анықталғанда:

1) үзілген сымға өтіп жатқан адамдардың жанасу мүмкіндігін болдырмайтын шаралар қолдану;

2) сымның үзілгені туралы желі электр тарату желісі тиесілі ұйымға және өндірістік бөлімшенің басшысына тез арада хабарлау қажет.

Бұзылымды электр тарату желісінің сымдарымен жанасу жойылғанға дейін жоюға тыйым салынады.

15.9 Кернеуі 1000 в асатын жұмыс істеп тұрған электр тарату желісінің үзілген және жерде жатқан сымы анықталғанда желі тиесілі ұйымға тез арада хабарлау қажет. Елді мекендерде халыққа үзілген сымға жақындаудың және жанасудың қауіптілігі туралы ескертіп, мүмкін болғанда ескертуші белгілер немесе плакаттар орнату қажет.

Сымға кем дегенде 8 метр аралықта жақындауға тыйым салынады.

15.10 Түнгі мезгілде аралауға тыйым салынады. 
16  Апатты тіреулерді, жанама тіреулер мен қадаларды есепке алу. Жоюды жоспарлау 
16.1 Қарап-тексеру нәтижелері «Тіреулерді бақылау қарап-тексеру» бланкіне енгізіледі, Ф-КО нысаны осы Қағидалардың В қосымшасында келтірілген. 
16.2 Тіреулердің бақылау қарап-тексеруі негізінде апатты тіреулерді жөндеу және жою жоспары әзірленеді. 

17 Дербес аспаптармен жұмыс істеген кездегі қауіпсіздік талаптары 
17.1 Тасымалы аспаптармен өлшеулермен байланысты жұмыстарды құрамында кемінде екі адам бар, оның бірі аға жұмысшы болып тағайындалатын бригада атқарады. Аға жұмысшыда электр қауіпсіздігі жөніндегі біліктілік тобы IV (төрттен), бригада мүшелерінде  ІІІ (үштен) төмен болмауы тиіс.

17.2 ӘБЖ-нде өлшеу аспаптарымен жұмыстар жұмыстар жүргізу шарттарын, осы Қағидалардың, сондай-ақ паспорттың нұсқауларын және аспапты пайдалану жөніндегі нұсқаулықтың талаптарын ескере отырып жүргізіледі.

17.3 Өлшеу жүргізгенде диэлектрлі материалдан дайындалған аспаптардың корпусы жерден сенімді оқшауланады,  ал аспаптардың металл корпустары мен трансформаторлардың қаптамалары жерлендіріледі.

17.4 Аспаптармен жұмыс істегенде жұмыскерлердің кернеумен жұмыс істейтін бөлшектерге жақындауын болдырмаған жөн.

17.5 Тасымалы аспаптар мен трансформаторларды жалғау үшін өлшенетін тізбектің кернеуіне сәйкес келетін оқшауламасы бар бір тарамды және көп тарамды сымдар қолданылады.

17.6 Кернеумен жұмыс істейтін электр тізбегін ажыратуды қажет етпейтін тасымалы аспаптарды қосу және ажырату кернеу түсірілген кезде орындалады.

17.7 Электр тізбегін ажырату қажет етілмейтін өлшеу аспаптарын қосуға және ажыратуға тұтқалары оқшауланған арнайы ұштықтары бар оқшауланған сымдармен жүргізуге рұқсат етіледі. Оқшаулау тұтқасының ұзындығы 200 мм кем болмауы тиіс.

17.8 ӘБЖ тіреуіндегі өлшеулерді тырнақта тұрған және белбаумен тіреуге сенімді бекітілген бір жұмыскер жүргізе алады.

17.9 Электр тарату желілерінің немесе айнымалы токпен электрлендірілген темір жолдардың қауіпті әсеріне ұшыраған ӘБЖ электр өлшеулері диэлектрлі қолғаппен және диэлектрлі кебістермен немесе диэлектрлі кілемшеде тұрып жүргізіледі.

Мына кезде:

1) найзағай, жауын, тұман, қар жауған кезде;

2) сатыда тұрып;

3) ашық жерлендіру шаппалары бар тіреулерден өлшеу жүргізуге тыйым салынады.

18 Кәсіби іріктеуге қойылатын талаптар

18.1 18 жасқа толмаған адамдар 18 жасқа толмаған адамдардың еңбегін қолдануға тыйым салынатын өндірістердің, кәсіптер мен жұмыстардың тізімінде көзделген жұмыстарға жіберілмейді.

18.2 Жұмыс істеушілерді жұмысқа қабылданғанда бастапқы және мерзімді медициналық қарап-тексерулер денсаулық сақтау органдары белгілеген тізімдер мен мерзімдерге сай жүргізілуі тиіс.

18.3 Жұмыскерлерді жұмыстарға байланыс жұмыскерлерін қолданыстағы қағидаларға қауіпсіз еңбек әдістеріне оқыту тәртібіне сәйкес қауіпсіз еңбек әдістеріне оқытылғаннан кейін жіберіледі.

18.4 Ауырлықтарды тасыған кезде жүктерді қолмен тегіс және жазық бетте тасудың шекті нормасы бір адамға:

1) 16-дан 18 жасқа дейінгі жеткіншектерге – 16 кг;

2)  18 жастан асқан ерлерге – 20 кг аспауы тиіс.

18.5 Материалдарды зембілдермен жазық жолмен 50 метрден аспайтын қашықтыққа тасуға рұқсат етіледі.

18.6 Жеткіншектерді егер ол мамандық бойынша негізгі жұмысты атқарумен байланысты болмаса және олардың жұмыс уақытының 1/3 аспаса, ауырлықтар көтеруге жіберуге рұқсат етіледі.

18.7 ҚҚ кернеуі берілетін тізбегі бар ӘБЖ қызмет көрсетудің дербес жұмыстарына электр қауіпсіздігі біліктілік тобы ІІІ (үштен) төмен емес жұмыскерлер жіберіледі.

19 Қорғаныс құралдарына қойылатын талаптар

19.1 Жұмыс істеушілерге ықтимал қауіп туралы ескерту мақсатында 12.4.026 МемСТ бойынша дабыл түстері мен қауіпсіздік белгілері қолданылады.

19.2 Жұмыскерлер қолданыстағы Жұмыскерлерге жұмыс берушінің қаражаттары есебінен арнайы киім, арнайы аяқ киім және жеке қорғаныс құралдарын беру нормаларына және ұжымдық шартқа сәйкес арнайы киіммен, арнайы аяқ киіммен және жеке қорғаныс құралдарымен қамтамасыз етіледі.

19.3 Жұмыскерлер жұмыс беруші берген жеке және ұжымдық қорғаныс құралдарын мақсатына қарай қолдануға міндетті. Жеке және ұжымдық қорғаныс құралдарын қасақана қолданбауы анықталған жағдайда жұмыскер жұмыстан шеттетіледі. Қайталап бұзған жағдайда жұмыскер ҚжЕҚ жөнінде білімдерін қайталап тексеруге жіберіледі.

20 Қағидаларды бұзғаны үшін жауапкершілік
20.1 ӘБЖ-нде жұмыс істеген кезде Қағидаларды бұзғаны үшін:

1) ӘБЖ тікелей қызмет көрсететін және құрылыс және жөндеу жұмыстарын жұмыскерер (өздерінің кінәсінен болған бұзушылықтар үшін);

2) Жұмыстарды қауіпсіз жүргізуге жауапты басшылар мен жұмыскерлер (өздерінің кінәсінен орын алған бұзушылықтар үшін) дербес жауап береді.

20.2 Осы Қағидаларды және лауазымдық нұсқаулықтарды бұзу «Қазақтелеком»АҚ-ның ішкі құжаттарында және ҚР Еңбек кодексінде көзделген тәртіптік жауапкершілікке, сондай-ақ Қазақстан Республикасының заңнамасында белгіленген әкімшілік немесе қылмыстық жауапкершілікке әкеп соқтырады.

20.3 Осы Қағидалардың талаптарын сақтауды жұмысты жүргізетін бөлімшенің тікелей басшысы және қауіпсіздік және еңбекті қорғау қызметі бақылайды.

А Қосымшасы
(міндетті)
Әуе байланыс желілеріндегі қауіптілігі жоғары учаскелер мен жұмыстардың үлгі тізбесі
А.1 ӘБЖ трамвайлар мен троллейбустардың түйіспелі сымдарымен, электрлендірілген темір жолдармен қиылыстарын жайластыру, қайта жабдықтау және жөндеу. 
А.2 ӘБЖ темір жол және автомагистральдар төсемімен қиылыстарын жайластыру, қайта жабдықтау және жөндеу.

А.3 ӘБЖ кез келген кернеудегі электр тарату әуе желілеріне жақындаған жерлеріндегі жұмыс.

А.4 Электр тарау желілерінің әсер ету аймағында және оның әсеріне түсетін желілерде жұмыс істеу.

А.5 Электрлендірілген темір жолдардың әсеріне түсетін ӘБЖ-дегі сымдарды ілу және бөлшектеу.

А.6 Тіреулерді орнату және айырбастау, сымдарды ілу және бөлшектеу, елді мекендердегі желілерді бөлшектеу.

А.7 Тұғырдың жанында люк, саты және сымарқанмен жақындауға болмайтын тік және қоршалмаған шатырларда, биіктігі 10 метрден астам үйлердің шатырларында, сондай-ақ мұзбен немесе қардың жұқа қабатымен жабылған үйлердің шатырларында жұмыс істеу.

А.8 Электр тарату желілерінің жанында құрылыс машиналарында жұмыс істеу.

А.9 Діңгекті өтпежолдарды орнату, соңғы, бұрыштағы, кәбілдік және басқа да күрделі тіреулерді айырбастау.

А.10 Орман жолақтарын шабу, ағаштарды дайындау, құлату және тасу, бағандарды темір жол платформалары мен автомобильдерге тиеу және түсіру.

А.11 Темір бетонды тіреулер мен жанама тіреулерді тиеу және түсіру.

А.12 Күштік кәбілдер, құбырлар және басқа да жер асты коммуникациялары өтетін жерлерге жақын тіреулер орнату үшін шұңқырлар қазу.

Ескертпе – тізбесі жергілікті жердегі жағдайға байланысты толықтырылуы мүмкін.

В Қосымшасы
(міндетті)
Тіреулерді бақылау қарап-тексеру парағы
Ф-КО нысаны
Филиал_________________________________

Құрылымдық бөлімше_______________
Цех/Учаске_______________________________

Тіреулерді бақылау қарап-тексеру 
ПАРАҒЫ 
	Рет №
	Қарап-тексерілген күн
	Тіреудің №
	Мекен-жайы
	Зақымданулар
	Айырбасталуы тиіс
	Бекітілуі тиіс
	Орындалғаны туралы белгі

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	


Орындаушы (Т.А.Ә., лауазымы) ______________________________

Қолы________

Г Қосымшасы
(міндетті)
ӘБЖ техникалық қарап-тексеру журналының үлгісі
Филиал_________________________________

Құрылымдық бөлімше________________
Учаске____________________________
ӘБЖ техникалық қарап-тексеру журналының үлгісі 
	Рет №
	Қарап-тексерілген күн
	Кім қарап-тексерді (лауазымы, тегі)
	Қарап-тексеру объектісі және оның мекен-жайы
	Анықталған кемшіліктер
	Ескертпе

	
	
	
	
	
	

	
	
	
	
	
	

	
	
	
	
	
	


Д Қосымшасы
(міндетті)
Тіреулердің шірігенін бақылауға арналған ілгектерге, көсеулерге, сұққыларға қойылатын техникалық талаптар
Тіреулердің шірігенін бақылауға арналған ілгектерге, көсеулерге, сұққыларға қойылатын техникалық талаптар 
Д.1 Механикаландырылмаған қол құралдары (ілмектер, көсеулер, сұққылар) осы Қағидалардың техникалық талаптарына сәйкес дайындалуы тиіс.
Д.2 Ілмектердің, көсеулердің, сұққылардың металл бастиектерінің механикалық қасиеттері 1050 МемСТ бойынша 40-50 маркілі болаттан төмен болмауы тиіс.
Д.3 Көсеудер мен ілмектердің конус түтіктері 380-71 МемСТ бойынша СТ.3 маркілі болаттан дайындалуы тиіс.
Д.4 Пісірмелі жіктері тегіс, бөгде қоспасыз, металл ағуынсыз және күйдірусіз болуы тиіс.
Д.5 Ілмектің үшкірленген бөлігі кем дегенде 50 мм ұзындыққа термиялық өңделуі тиіс. Қаттылығы HRC 45-50.
Д.6 Саймандардың металл беттері тегіс, сызатсыз, қылшықсыз, бетақаусыз, майысусыз, қақсыз, таттанусыз және беріктігін төмендететін, сайманның сыртқы түрі мен пайдалану сапасын нашарлататын басқа ақауларсыз болуы тиіс.
Д.7 Құрамдас бөліктерінің жалғануы берік болуы тиіс.
Д.8 Көсеулер мен ілмектер пішінін өзгертпей 200 килоға дейінші жүктемеге шыдауы тиіс.
Д.9 Қол саймандарының пішіні мен негізгі өлшемдері осы Қосымшаның Г.1, Г.2, Г.3. суреттерде көрсетілген пішінге және өлшемге сәйкес болуы тиіс.

Г.1  сурет – Ілмек

Г.2 сурет – Көсеу

Г.3 сурет – Тіреулерді тексеруге арналған металл сұққы

